
		ഈ താളിൽ തെറ്റുതിരുത്തൽ വായന നടന്നിരിക്കുന്നു
൯൧

രം കൊള്ളിക്കപ്പെടുന്നു; ദൃ--ന്തം; 'ഞാൻ വറുഗീസിനെ വിളിച്ച അവനോടു ഒരു കാൎയ്യം ചോദിച്ചു.'

൨൬൨. അവൻ എന്നതിന്റെ ലിംഗഭേദങ്ങൾ അവൾ അതു എന്നും അവയുടെ സംഖ്യഭേദങ്ങൾ അവർ, അവ, എന്നും ആകുന്നു. ഇവക ഒക്കയും വിഭക്തി രൂപങ്ങൾ ക്രമപ്രകാരമാകുന്നു വരുന്നതു. അവർ എന്നതു ദ്വിലിംഗം ആകുന്നു. അവൎകൾ ബഹുമനകരമായിട്ടു മറ്റുനാമങ്ങളോടു ചേൎന്നവരും: ദൃ--ന്തം; 'ദിവാൻജിസ്വാമി അവൎകൾ'

൩൬൨.. താൻ എന്നതു ഒരു വാക്യത്തിലെ കൎത്താവായിരിക്കുന്ന പൊരുൾ ആ വാക്യത്തിൽ തന്നെ മറ്റുസംബന്ധത്തിൽ വരുമ്പോൾ പ്രയോഗിക്കപ്പെടുന്നു, താൻ എന്നതു വിരൂപ വിഭക്തികൾ ചേരുന്നവകെക്കു താൻ എന്നാകും: ദൃ--ന്തം; 'തന്നെ, തന്നോടു, തനിക്കു' ബഹുസംഖ്യ തങ്ങൾ എന്നാകുന്നു. ലിംഗഭേദത്തിന്നു വേണ്ടി മാറ്റം വരുന്നില്ല, അവ പുല്ലിംഗാൎത്ഥത്തോടു പ്രത്യേകം സംബന്ധിക്കുന്നു. എങ്കിലും സ്ത്രീലിംഗാൎത്ഥത്തോടും നിൎലിംഗാൎത്ഥത്തോടും ചേൎത്തുപറയുന്നതു തെറ്റല്ല: ദൃ--ന്തം; 'രാജാവു തന്റെ ഭൃത്യന്മാരോടു താല്പൎയ്യം ഉള്ളവനാകുന്നു. (ഇതിൽ 'തന്റെ' എന്നതിനു മേൽപ്പറഞ്ഞ രാജാവിന്റെ എന്നൎത്ഥം വരുന്നു. അതിനു പകരം രാജാവിന്റെ എന്നൊ അവന്റെ എന്നൊ പറഞ്ഞാൽ മറ്റൊരുത്തന്റെ എന്നും അൎത്ഥം വരുന്നതിനിടയുണ്ടു.); 'അവൾക്കു തന്റെ ഭൎത്താവിനോടു സ്നേഹമുണ്ടു.' 'ഒരു രാജ്യം തനിക്കു വിരോധമായിപ്പിരിഞ്ഞാൽ അതു വീണു പോകും.' 'തങ്ങൾക്കു തന്നെ വിരോധികളായ മനുഷ്യർ.' 'തങ്ങളുടെ ശക്തി അറിയാത്ത മൃഗങ്ങൾ.'

൨൬൪. അവൻ, താൻ, എന്നവ ആവൎത്തിച്ചു പറയപ്പടുന്നതിനാലെ നാമാൎത്ഥങ്ങൾ വെവ്വേറായി പിരിക്കപ്പെടുന്നു: ദൃ--ന്തം; 'ജനങ്ങൾ ഒക്കയും അവരവരുടെ കാൎയ്യത്തിന്നു പോയി' (ഒരുത്തൻ ഒരു കാൎയ്യത്തിന്നും മറ്റൊരുത്തൻ മറ്റൊരുകാൎയ്യത്തിന്നും ആയിട്ടുപോയി എന്നൎത്ഥം); 'വേലക്കാർ അവനവന്റെ കാൎയ്യത്തിന്നു പൊയ്ക്കൊള്ളട്ടെ'; 'നിങ്ങളിൽ ഒരോരുത്തൻ താൻതാന്റെ പ്രാപ്തിപ്രകാരം കൊടുക്കെണം': എല്ലാവനും തന്റെ തന്റെ മനസ്സുപോലെ നടക്കുന്നു'; 'മനുഷ്യർ താന്താങ്ങളുടെ അവസ്ഥ പോലിരിക്കണം.



നിശ്ചയകര സൎവനാമങ്ങൾ
൨൬൫. നിശ്ചയകര സൎവനാമങ്ങൾ പറച്ചിലിന്റെ കാൎയ്യം ഇന്നതെന്നു ചൂണ്ടികാണിക്കു

